
01/ QUEN SOMOS
Presentación

Amigos da Terra é unha asociación

ecoloxista que ten como misión o

fomento do cambio local e global cara a

unha sociedade máis respectuosa co

medio ambiente, xusta e solidaria.

Valores

● Xusta e solidaria

● Próxima ás persoas

● Comprometida socialmente

● Global e local

● Construtiva e positiva Educativa

● Activista e reivindicativa

● Aberta e dialogante

● Pacifista e non violenta

● Democrática e participativa
Independente e laica

Visión: Un mundo onde todos os seres

vivos e pobos vivan con dignidade en

harmonía coa natureza.

Obxectivos:

● Protexer o medio ambiente,
entendido no máis amplo sentido.

● Defender os intereses xerais de
consumidores/as e usuarios/as

● Promover alternativas baseadas
no desenvolvemento sostible.

● Mellorar a calidade de vida das
comunidades humanas en todas
as súas facetas.

● Promover a educación integral a
todos os niveis e ámbitos,
incluíndo a promoción de
actitudes positivas e activas de
cara ao medio, á igualdade entre
os sexos e actitudes pacifistas.

ORGANIGRAMA

Xunto con outras organizacións análogas e homónimas, está integrada en Amigos de la

Tierra, unha ONG clásica no estado español, que vén traballando de forma continua máis

de vinte e cinco anos. Esta organización forma parte á súa vez de Friends of the Earth

International (Amigos de la Tierra Internacional), organización nada nos Estados Unidos,

Reino Unido e Suecia no ano 1971 e que foi estendéndose ata o día de hoxe a 70 países

dos 5 continentes. España figura como membro no ano 1979.

XUNTA DIRECTIVA

Presidenta: María Durán Beloso

Secretaria: María Teresa Muñiz Álvarez

Tesoureiro: Gustavo Cochón Rodríguez

Vogal: Beatriz Tato Salgado

Vogal: Virginie Weichmann

EQUIPO TÉCNICO

Laura Casal Guillán: Técnica Área de Cooperación e EpD

María Durán Beloso: Técnica Área de Recursos Naturais e Residuos

Xavier Fernández Rodríguez: Técnico de Cooperación expatriado en Honduras

Patricia Iglesias Fernández: Técnica de Voluntariado e Activismo

Ángel Vázquez Dorrío: Técnico de Voluntariado e Administración

PERSOAS SOCIAS E VOLUNTARIAS

Amigos da Terra conta actualmente con 136 persoas socias, entendo por tal aquelas que

cumpren os requisitos do artigo 7º dos Estatutos: “Poderan ser integrantes da asociación

todas aquelas persoas físicas (maiores de idade e con plena capacidade de obrar) ou xurídicas

(tralo acordo do órgano competente), que reúnan os seguintes requisitos: a. persoas que teñan

interese no desenvolvemento dos fins da asociación, b. que formalicen a súa integración

mediante a cobertura do documento de incorporación”.

Tamén conta con 35 persoas voluntarias, que son aquelas que formalizaron un acordo de

colaboración coa entidade para “colaborar de maneira altruísta no marco dalgún dos

programas de voluntariado da entidade”.

PLATAFORMAS ÁS QUE PERTENCEMOS

Alianza pola Emerxencia Climática

Alianza Residuo Cero

Apoios colectivos á Asociación Monte
Pindo Parque Natural

Break free from plastic

Consello Forestal de Galicia

COOP57 Galicia

Consello Galego de Medio Ambiente

Consello Municipal de Cooperación
Internacional e Solidariedade (Concello de
Vigo)

Comité de Defensa do Monte Galego

Coordinadora “Eólica así non”

Coordinadora galega “Fondos Next
Generation”

Coordinadora Estatal Stop Gandeiría
Industrial

Coordinadora Galega de ONGD

Cousa de Raíces

Movemento Galego Polo Clima

Plataforma A Ría Non Se Vende

Plataforma Auga Limpa Xa

Plataforma para a Defensa da Cordilleira
Cantábrica

Plataforma pola Protección da Serra do
Galiñeiro

Plataforma Por un monte galego con
futuro

Plataforma por un novo modelo
enerxético

Plataforma Galiza Non Se Vende

Plataforma "Galiza, Un Futuro sen
Carbón"

Plataforma Ríos Limpos

Stop Eólicos Xurés-Celanova

Surexprot, fóra!

Rede Composta

Rede Retorna

Zero Waste Europe

03/ ÁREAS: Recursos Naturais e Residuos
Durante este ano a formación e o acompañamento nos proxectos de compostaxe
constituiron unha liña de traballo forte da organización como ven sendo nos últimos anos.
Ademáis, a consolidación dun grupo de activistas da área marcou a apertura clara cara a
visión residuo cero que levamos anos promovendo.

O panorama lexislativo intenso tamén definiu o traballo na segunda parte do ano coa
elaboración da nova Lei de residuos que modifica sustancialmente o panorama lexislativo
do país.

Colaboración con Revitaliza e o Concello de Vilaboa

Continuando coa traxectoria de colaboración entre o Concello de Vilaboa o proxecto
Revitaliza e Amigos da Terra, lanzamos a campaña “Vilaboa de todo corazón”. Esta
campaña creceu dando visibilidade, coa elaboración de testemuños gráficos, aos
verdadeiros protagonistas do cambio que durante os últimos anos puxeron ao concello de
Vilaboa como pioneiro na implantación da compostaxe en toda Galicia.

Compostaxe en Camariñas

Seguimos co proxecto iniciado o ano anterior coa sua segunda fase; a formación e
seguemento a 200 novas familias dos 5 núcleos do Concello e a consolidación da Rede de
compostaxe, con difusión da mesma a través de accións de rúa durante o verán e  con un
encontro presencial de moitas das persoas que durante estes anos formaron parte dos
distintos programas de compostaxe en Camariñas.

Mestría en compostaxe

Co obxectivo de formar axeitadamente a persoas que poidan desempeñar un traballo de
calidade nos proxectos de xestión da materia orgánica, continuamos avanzando nas
formacións de novos e novas Mestres Composteiros.

Durante o pasado ano realizamos unha formación na que 11 mozas e mozos en situación
de desemprego de diferentes puntos da xeografía galega adquiriron os coñecementos
básicos para desempeñar empregos en proxectos de implantación da compostaxe.

Residuo Cero

Residuo Cero Lab: Dende o grupo de activistas residuo cero da organización e en
colaboración coas universidades galegas puxemos en marcha este proxecto innovador
para a difusión do concepto Residuo Cero e da economía circular, Residuo Cero Lab.
Desenvolvéronse conferencias e talleres participativos en distintos espazos e puxerone
en marcha as experiencias piloto de “Vida Residuo Cero” onde convidamos a xente
moza a que durante unhas semanas puxera en práctica un estilo de vida residuo cero,
axudadas por pautas e materiais que lle facilitamos e difundindo este estilo de vida nas
redes sociais a través da creación de material audiovisual.

Comunidade residuo cero: No mes de novembro, coincidindo coa semana europea da
prevencion de residuos e colaborando coa nosa comunidade de activistas residuo cero
lanzamos o #RetoResiduoCero, para sensibilizar á cidadanía e chamar a atención sobre a
necesidade de transformar o modelo de produción e consumo e apostar por unha lei de
residuos que poña o foco na prevención e a reutilización.

Con esta campaña, a través da nosa comunidade, amosamos en redes sociais, a través de
fotos e vídeos, experiencias vitais reais de persoas que puxeron en marcha propostas e
compartiron a súa evolución.

Cidades e Pobos Residuo Cero: A través da Alianza residuo cero este ano iniciamos a
nosa implicación na iniciativa de certificación de Cidades e Vilas Residuo Cero en España
co fin de aumentar o número de municipios comprometidos coa conservación dos
recursos naturais a través dun cambio substancial nas súas políticas de produción,
consumo, reutilización e recuperación de produtos, envases e materiais. Para este fin
creou a microsite Cidades e Vilas Residuo Cero, onde diferentes concellos poden
informarse sobre o proceso e contar co seu asesoramento técnico.

Presión Política

Alianza residuo cero: A alianza residuo cero xunta o traballo e experiencia das
principais organizacións ecoloxistas do estado en materia de residuos. Este ano
consolidámola cun forte traballo de presión no marco das trasposicións europeas de varias
normativas de gran importancia para os vindeiros anos como son a Lei estatal de residuos
(e por tanto a galega), a directiva de plásticos, o Real decreto de vertedoiros e outras que
ainda están en proceso na actualidade. Participamos nas consultas publicas de todas elas
con alegacións e con reunións cos representantes políticos correspondentes.

Este espazo constitúe unha importante oportunidade de xuntar esforzos e fortalecer o
noso traballo.

03/ÁREAS: Soberanía Alimentaria
Campaña “Menos carne, mellor carne”

Dende Amigos da Terra continuamos en 2021 dando apoio á Coordinadora Estatal “Stop
Gandería Industrial”, prestando especial atención ás macrogranxas e aos problemas
derivados da súa masiva implantación na comarca ourensá de A Limia. No mes de outubro,
baixo o lema “Stop Gandaría Industrial, Moratorias Xa”, a Plataforma veciñal Auga Limpa
Xa!, xunto ao Movemento Ecoloxista da Limia (MEL), a Sociedade Galega de Historia Natural
(SGHN), Greenpeace, Ecoloxistas en Acción, Amigos da Terra e a Federacion Ecoloxista
Galega (FEG), organizadas baixo o paraugas da Coordinadora Stop Gandería Industrial,
denunciamos a proliferación de instalacións de gandaría industrial no noso país e
solicitamos unha moratoria á concesión de licenzas destes proxectos industriais, e tamén
presentamos diversas mostras de augas contaminadas polos efectos da gandaría industrial
na comarca da Limia e Baixa Limia.

Ademais fixemos difusión dos materiais de sensibilización elaborados a nivel estatal
correspondentes a tres informes sobre a  problemática da gandaría industrial: «Carne de
vacún e deforestación nos nosos pratos», “A produción e consumo de carne a debate”, e o
“Atlas da Carne 2021”.

Plataforma “Surexport fóra”

Apoiamos a creación da plataforma de distintos colectivos e persoas individuais para a
denuncia da implantación de empresas da agroindustria dentro do noso territorio como é
Surexport, empresa que trae o modelo de agronegocio de Andalucía á Terra Cha. Apoiouse
a denuncia en redes sociais de prácticas abusivas coa terra, o medio ambiente e os
dereitos laborais. Unha agroindustria que non respecta nin os dereitos laborais e
humanos, nin as pequenas labregas e as súas producións locais, nin os ecosistemas, nin o
medio ambiente.

Rede de Eco Hortas Escolares

A través de dous proxectos de Educación para o Desenvolvemento, financiados pola Xunta
de Galicia, continuamos co fortalecemento da Rede de Eco Hortas Escolares, impulsada
por Amigos da Terra e que conta na actualidade con 10 centros participantes.

No 2021 leváronse a cabo as seguintes actuacións:

● Continuidade do apoio técnico preciso para que os centros desenvolvan durante o
curso escolar actividades de horta con diferentes grupos de alumnos/as.

● Formación online sobre aplicación dos Obxectivos de Desenvolvemento
Sostible na horta escolar, como ferramenta para a participación das familias e
ANPAS. Esta formación, impartida por Germinando Iniciativas Socioambientales,
organizouse en dúas sesións (febreiro e maio). A primeira sesión tivo un carácter
introductorio para coñecer a Axenda 2030 e reflexionar sobre exemplos e propostas
para traballala a través da horta. A segunda sesión organizouse como un
intercambio de experiencias entre os centros participantes e outras escolas do
territorio español, que nos achegaron as súas experiencias exitosas neste eido.

A formación completouse cunha serie de retos e actividades propostas para a súa
realización polos grupos de nais e pais, co obxectivo de implementar os ODS nas hortas. O
resto de actividades compartíronse a través da plataforma moodle, espazo virtual onde as
familias participantes subiron os seus exercicios.

● Prácticas universitarias e realización de traballos académicos dentro da Rede.
Durante o 2021 a Rede acolleu a dúas alumnas universitarias que realizaron as súas
prácticas académicas neste programa. En primeiro lugar, Nada Ablat, alumna de 4º
curso do Grao de Educación Social da USC, realizou as súas prácticas entre xaneiro
e marzo. Como resultado, deseñou unha actividade de aula “A Pirámide viaxeira”
para alumnado de 1º ciclo de Ed. Primaria. Esta actividade, que conta con tres
adaptacións (presencial, telemática e en streaming), foi incluida na maleta
pedagóxica que se detalla no seguinte punto.

Entre abril e xuño, a alumna do Máster de Xestión de Desenvolvemento Sostible da UVigo,
Flavia Barro Otero, relacionou a elaboración do seu Trabajo Final de Máster (TFM) coas
prácticas do Máster. Así, durante a súa estadía, preparou parte dos contidos académicos

que forman parte do TFM “Potencialidad del proyecto Red de Eco Huertas Escolares para
incorporar los Objetivos del Desarrollo Sostenible en la Educación Primaria”. Ademais,
colaborou noutras actividades da Rede. En concreto, encargouse de realizar un mapeo de
hortas escolares en Galicia que servirá de base para a elaboración dun diagnóstico sobre
hortas escolares a realizar no seguinte curso escolar.

O TFM, que abrangue unha parte final de propostas didácticas, foi compartido cos centros
da Rede e as actividades didácticas deseñadas foron incorporadas na maleta pedagóxica.
Cabe sinalar, ademais que o traballo recibiu o premio da UVigo como “Mellor TFM
relacionado coa Axenda 2030” (rama xurídico-social) da edición do 2021.

● Elaboración dunha maleta pedagóxica. En setembro de 2021 achegouse aos
centros da Rede unha maleta composta por diferentes materiais educativos para
traballar o enfoque de cidadanía global nas aulas. En concreto contén:

Actividades online: 2 unidades didácticas (“Agricultura tradicional vs agricultura industrial” e
“Alimentos de tempada”) elaboradas en conxunto cun grupo de docentes voluntarias de
Aulas Galegas, adaptadas á metodoloxía online.

Actividades de aula: 4 vídeos educativos protagonizados por mulleres labregas de
Honduras que participan nos proxectos de cooperación de Amigos da Terra no país. Cada
vídeo contén unha proposta de actividade para facer na aula, logo do seu visionado, ao
redor da temática correspondente (cambio climático, agroecoloxía, biodiversidade e
sementes e cultivos e receitas tradicionais).

Actividade adaptable (aula/online/streaming): “A pirámide viaxeira”, unha actividade
adaptada para realizar nas 3 metodoloxías. Permite a reflexión sobre a alimentación
arredor do mundo, a través da comparativa das compras semanais realizadas en
diferentes países e a súa relación coa pirámide nutricional.

● Encontro online “Educación para la ciudadanía global y la sostenibilidad:
Experiencias desde los huertos escolares”. Estas xornadas, organizadas en
colaboración con Germinando, tiñan por obxectivo achegar ás persoas participantes
experiencias diversas de hortos escolares e educativos en diferentes ámbitos
territoriais e coñecer a través da súa práctica, a súa contribución á sostibilidade
global e a Axenda 2030. Contaron coa participación como relatoras de dez
entidades (redes e centros educativos de todo o país) que achegaron os seus
exemplos ás persoas participantes, creando un espazo de debate e intercambio
sobre os diferentes elementos que se abordaron cada un dos tres días do
programa.

● Formación para familias. No comezo do curso 21/22 iniciou un plan formativo
para os 5 coles que contan na actualidade cun grupo de familias voluntarias na
horta. Trátase dunha proposta de 3 talleres prácticos (un por trimestre) sobre as
seguintes temáticas: planificación da horta, compostaxe escolar e creación de
bancos de sementes. Así, entre outubro e nomembro de 2021 os/as monitores/as
de horta que colaboran nos coles impartiron un taller de planificación da horta,
onde as familias adquiriron coñecementos sobre os principais elementos a ter en

conta á hora de elexir os cultivos: o espazo e a orientación da horta, o solo, o tempo
ou as rotacións e asociacións das diferentes familias de plantas.

Cultivo Biointensivo

Despois de tres anos do proxecto de cultivo biointensivo para promover técnicas
agroecolóxicas que contribúen á loita fronte á crise climática en diferentes territorios
rematamos dito proxecto coa elaboración do informe final de resultados.

En Galicia as formacións das labregas e labregos iniciáronse en 2019 e permitiron chegar á
posta en marcha do método biointensivo en 17 hortas, recoller datos de 35 cultivos
diferentes e realizar máis de 163 rexistros de produción nun área de 1334,42 m2 e cunha
produción total de 1335,07 Kg. As formacións realizáronse nas primeiras etapas do
proxecto o que permitiu unha implantación máis rápida do método no territorio galego e
permitiu en moitos casos rexistrar colleitas de catro ciclos de cultivo.

A diversidade de cultivos nas hortas biointensivas do noso territorio é moi alta, e os
cultivos que ocuparon unha maior área nas hortas biointensivas de Galicia son a faba e o
centeo no ciclo de inverno; e o millo, o tomate e a pataca no ciclo de verán. Ademais as
características climáticas do país permiten a produción de alimentos durante todo o ano e
favorecen unha maior diversidade de cultivos.

Hortas Comunitarias

Tamén seguimos a traballar nas hortas comunitarias da Universidade de Vigo e en
Ourense.

03/ ÁREAS: Biodiversidade
Forestal

No mes de maio realizamos unha xornada de voluntariado forestal xunto ao grupo Scouts
ilex 695 e a Comunidade de Montes Veciñais en Man Común de Tourón, en Melón. Esta
actividade que consistiu na eliminación de especies invasoras, especialmente eucaliptos e
mimosas.

Colaboración con Provivenda

Tamén organizamos conxuntamente coa asociación Provivenda, un obradoiro para
aprender a recoñecer as principais especies autóctonas de árbores e aves da cidade de
Ourense, e das que podemos atopar nun paseo pola beira do río Barbaña.

Incidencia política

Dentro do ámbito de incidencia política participamos no Consello Forestal de Galicia
demandando á Xunta que concrete o paquete de medidas para levar a cabo a moratoria do
eucalipto e ademais mostramos o noso rexeitamento á primeira revisión do Plan Forestal
de Galiza (PFG), que se comezou a debater no Parlamento Galego no pasado mes de
febreiro.

Xunto con outras seis entidades de conservación da natureza galegas reclamamos
información á Consellería de Medio Ambiente sobre as propostas de aplicación dos fondos
“next generation” que deberían ter como obxectivo a conservación da biodiversidade e a
restauración dos ecosistemas mariños e terrestres e a súa biodiversidade.

Ase mesmo apoiamos a Marcha en Defensa da Agua, a Paisaxe e o Patrimonio da Casa
da Neve organizada pola plataforma veciñal STOP EÓLICOS XURÉS-CELANOVA,
participamos na Xornada na Defensa das Montañas impulsadas pola Coordinadora
Eólicas Así Non.

03/ÁREAS: Xustiza Climática
Neste contexto de emerxencia climática, aínda que sabemos que as renovables son
necesarias para a transición enerxética, esta non leva camiño de ser nin xusta social e
ambientalmente, nin democrática ou participativa. A presentación de centos de proxectos
eólicos sen atender ás necesidades reais do país, á defensa de áreas protexidas así como
do patrimonio e as paisaxes galegas, confirman que Galiciaé considerada polo goberno da
Xunta como territorio de sacrificio e espolio enerxético, ameazando ao rural e deteriorando
o medio natural, a paisaxe e o patrimonio.

Accións

Así actuamos en varios frontes, a nivel interno tivemos un Faladoiro sobre os eólicos en
Galicia onde contamos con Xabier Simón do Observatorio Eólico de Galicia da
Universidade de Vigo para analizar o informe resultado da investigación sobre o potencial
do autoconsumo ou comunidades enerxéticas.

A nivel de sensibilización, dentro do proxecto Europe in Solidarity, aproveitando a
oportunidade da COP 26, quixemos que os e as europarlamentarias galegas contestaran as
dúbidas que activistas lle formularon respecto á transición enerxética.

E seguimos traballando en mobilidade sostible, desta volta participamos nunha mesa
redonda para falar da mobilidade e o espazo público nas cidades post-covid dentro das
xornadas «Reinventando Vigo».

Alianzas
Dende fai máis de dous anos, como membros do Movemento Galego polo Clima
seguimos participando nas folgas polo clima convocadas por Fridays for Future-Xuventude
polo Clima para esixir xustiza climática e medidas inmediatas, concretas e ambiciosas en
resposta á actual crise climática e social que leva aparellada.

Tamén fomos ás rúas, así como parte da Coordinadora Eólica Así Non, convocamos unha
gran marcha no Día do Medio Ambiente, o 5 de xuño, para reclamar a paralización
inmediata dos proxectos eólicos en tramitación e un novo modelo enerxético. E tamén
participamos na I marcha en defensa da agua, a paisaxe e o patrimonio da Casa da Neve
organizada pola plataforma veciñal Stop Eólicos Xurés-Celanova.

Rematamos o ano facendo balance dos 3 anos de funcionamento da Plataforma Galiza
un futuro sen Carbón, celebrando que o carbón pasou de ser unha das principais fontes
de electricidade da nosa terra a ter un papel marxinal e os días contados, co recorte sen
precedentes en emisións de gases de efecto invernadoiro (GEI) causantes da crise
climática. E aínda que se trata dun avance moi importante no necesario e urxente
abandono dos combustíbeis fósiles,  seguen a supor a maior parte do consumo de enerxía
en Galicia destacando o gas no actual contexto do mercado eléctrico.

03/ÁREAS: Cooperación e Educación para o
Desenvolvemento
HONDURAS: MELLORA DA EQUIDADE DE XÉNERO COA PROMOCIÓN DOS
DEREITOS ECONÓMICOS, SOCIAIS, CULTURAIS E AMBIENTAIS, A
SOBERANÍA ALIMENTARIA E OS MICROEMPRENDEMENTOS DE MULLERES
RURAIS EN EL CORPUS, DEPARTAMENTO DE CHOLUTECA

No 2021 continuamos o proxecto iniciado en Honduras a ano anterior, que ten por
obxectivo promover a equidade de xénero e a autonomía económica  de mulleres en 14
comunidades rurais do sur do país (Choluteca). Este proxecto execútase en colaboración
coa Asociación de Desarrollo Pespirense (ADEPES) e conta coa participación directa de
trescentas familias de mulleres lideresas, produtoras, docentes, tomadoras de decisións e
operadoras de xustiza.

Logo das actuacións de fortalecemento da Red de Mujeres de El Corpus e da Oficina
Municipal de la Mujer, levouse a cabo unha escola de formación en equidade de xénero
onde as mulleres reflexionaron sobre: o xénero e o sexo, as discriminacións de xénero, a
división sexual do traballo, a igualdade, a equidade e a xustiza de xénero, a autoestima e
os tipos de liderado, así como sobre o marco legal internacional e nacional de protección
dos DDHH e dos Dereitos das Mulleres.

Ademais da loita contra a violencia de xénero, o proxecto promoveu a formación das
mulleres en agroecoloxía, a través do método biointensivo; e a posta en marcha de
pequenos negocios de produción e venta en mercados locais, como alternativa para a
xeración de ingresos económicos das mulleres participantes.

MELLORA DO EXERCICIO DOS DEREITOS DAS MULLERES CO ACCESO Á
XUSTIZA DE XÉNERO, A SOBERANÍA ALIMENTARIA E O EMPODERAMENTO
ECONÓMICO EN EL CORPUS E  NAMASIGÜE, HONDURAS

Este proxecto, financiado por Cooperación Galega na convocatoria de proxectos de 2021, e
que se levará a cabo ata finais de 2022, supón unha continuidade do proxecto
anteriormente descrito, onde colaboraba a Asociación Mujeres Defensoras de la Vida
(AMDV) de Honduras, que será a contraparte desta nova intervención.

O proxecto traballará con 869 persoas (631 das cales son mulleres e nenas) dos municipios
de El Corpus e Namasigüe, no sur de Honduras, na Rexión do Golfo de Fonseca, situada no
centro do Corredor Seco Centroamericano. Os obxectivos previstos son: promover a
equidade de xénero, mellorar a situación nutricional de persoas e familias vunerables e
impulsar o desenvolvemento económico local das mulleres rurais.

MELLORA DO EXERCICIO DOS DEREITOS DAS MULLERES RURAIS  CUNHA
VIDA SAUDABLE E LIBRE DE VIOLENCIAS E CO EMPODERAMENTO
ECONÓMICO EN  COMUNIDADES DE EL CORPUS, HONDURAS

Con este proxecto da Deputación de Pontevedra, complementario ao proxecto anterior,
preténdese xerar condicións para que as mulleres participen activamente no
acompañamento de casos de sobreviventes de violencia e para fomentar a independencia
económica das mulleres, a través da produción de alimentos nutritivos e plantas
medicinais.

Así, ademais de traballar para fortalecer as capacidades institucionais e de incidencia
política en defensa dos dereitos das mulleres, facilitarase a posta en valor da produción
agroecolóxica e artesanal local coa comercialización diferenciada nunha plataforma virtual
para mulleres emprendedoras do Corpus e da Red Regional de Mujeres del Sur.

FORTALECEMENTO DA SUSTENTABILIDADE ECONÓMICA, SOCIAL,
AMBIENTAL E TECNOLÓXICA DO SECTOR APÍCOLA,  AGRÍCOLA E
ACUÍCOLA EN  CHINANDEGA, NICARAGUA

Este proxecto, financiado por Cooperación Galega, iniciou a finais de 2021 e extenderase
ata finais de 2022.  Da man de Fundación Lider, entidade socia no proxecto, abordarase a
mellora da actividade e os ingresos de varias cooperativas agrícolas, apícolas e acuícolas a
través da ampliación da capacidade produtiva, de transformación (para incrementar o
valor agregado) e de comercialización dos seus produtos, promovendo a integración e a
capacidade de emprendemento da muller no tecido produtivo.

En concreto, mellorarase o Indice de Sostibilidade das cooperativas, así como a seguridade,
inocuidade e capacidade produtiva de 6 plantas de procesamento de alimentos. Tamén se
promoverá o posicionamento e comercialización dos produtos e subproductos das
cooperativas en mercados locais, tanto físicos como dixitais.

FORTALECEMENTO PRODUTIVO E PARTICIPACIÓN EFECTIVA DE 9
COOPERATIVAS PESQUEIRAS PARA A MELLORA DA XESTIÓN PÚBLICA NO
DEPARTAMENTO DE CHINANDEGA, NICARAGUA

No mes de abril iniciou un novo proxecto financiado polo Fondo Galego de Cooperación e
Solidariedad. En colaboración coa Fundación LIDER e a Universidad Nacional Autónoma de
Nicaragua en León (UNAN-León) buscamos contribuír á innovación, desenvolvemento e
sustentabilidade social e ambiental do sector pesqueiro na Reserva Natural Padre Ramos e
Aserradores, situada no Departamento de Chinandega (Nicaragua).

Ao longo de todo o ano  traballouse con 9 cooperativas de pescadores e pescadoras que se
dedican ao cultivo de Pargo Lunarejo en gaiolas flotantes. En concreto avanzouse na
elaboración de dietas de alto contido proteico para cada unha das etapas de crecemento
do pargo, realizadas en base a ingredientes locais. Isto permite unha alimentación eficiente
dos peixes e por tanto unha maior produción, así como favorecer a sustentabilidade do
proceso produtivo evitando a dependencia de pensos ou insumos externos e a
contaminación do medio con excedentes de alimento non aproveitado.

Ademais, promovereuse a participación efectiva das cooperativas en espazos de
coordinación establecidos no territorio (reunións sectoriais con institucións públicas con
competencias na materia). Dotouse ás cooperativas de equipos para realizar a vixilancia da
calidade das augas no Estero Padre Ramos e Aserradores medindo parámetros óptimos
para o cultivo en gaiolas flotantes. Grazas a este equipmaneto puideron xerar evidencias
para o seguimento ambiental e recomendacións de carácter produtivo que presentarán
directamente ante as institucións para a súa consideración á hora de mellorar a políticas
públicas relacionadas coa acuicultura na Reserva Natural.

MULLERES BRAVAS DE HONDURAS E GALICIA. TENDENDO PONTES ENTRE
DEFENSORAS DA VIDA

Este proxecto levarase a cabo en consorcio con Enxeñería Sen Fronteiras Galicia, co
financiamento de Cooperación Galega. Ten como meta visibilizar as problemáticas globais
relacionadas coa sobreexplotación de recursos naturais en todo o mundo e que afectan
especialmente aos países empobrecidos (extracción de materias primas, produción de
enerxía, e explotación da terra, entre outras).

A través da conexión das realidades de Honduras e Galicia, abordaremos a reflexión sobre
os impactos ambientais e sociais do noso actual modelo de consumo e desenvolvemento,
así como alternativas sostibles de xestión dos recursos que exemplifiquen que outro modo
de producir, consumir e vivir é posible.

As actuacións propostas, consistirán na viaxe de 6 mulleres hondureñas a Galicia (en dous
momentos diferentes do 2022), para participar nun curso formativo sobre estas temáticas,
dirixido a alumnado universitario galego, e realizar encontros institucionais e con
plataformas da sociedade civil semellantes en Galicia.

Ademais, a loita pola xustiza de xénero, común no enfoque de traballo e obxectivos das
organizacións consorciadas é central e transversal a todo o proxecto. Esta xustiza empeza
co recoñecemento do papel relevante que xogan as mulleres no sustento e protección da
vida (no eido familiar e na protección e defensa do territorio). Tamén sendo conscientes
dos perigos e abusos que enfrontan no seu activismo polo feito de ser mulleres.

04/ ACTIVISMO E PARTICIPACIÓN

Voluntariado local

Comezamos o ano con varias accións de rúa solicitando un reparto xusto, democrático e
sustentábel dos fondos de recuperación Next Generation. Xunto con outras organizacións
ecoloxistas, sindicais e colectivos sociais galegos denunciamos o escurantismo e a falta de
participación pública no reparto destes fondos europeos e a continuidade da Lei de
Simplificación administrativa e Reactivación, máis coñecida como Lei de Depredación, para
favorecer o reparto destes fondos ás grandes empresas e aos seus proxectos
especulativos.

Dentro do proxecto da convocatoria de Iniciativa Xove, Residuo Cero Lab, levamos a cabo
distintas conferencias e talleres participativos en diferentes ámbitos como concellos,
universidades ou outras entidades sociais co obxectivo da sensibilización da sociedade na
problemática dos residuos e as súas alternativas. A primeira actividade tivo lugar en Vigo,
Sentinelas do Mar con colectivos como Provivenda e Emaus. Así organizamos unha
recollida de lixo nas praias de Alcabre para recoller lixo mariño. Co obxectivo de reflexionar
sobre a incidencia dos residuos nos océanos, analizamos a recollida e envorcar os datos
nunha plataforma, MARNOBA para recoller, almacenar e visualizar facilmente información
sobre o lixo mariño. Para finalizar a actividade visitamos a exposición “Crebas ” no Museo
do Mar. E se falamos de limpezas de residuos, tamén participamos nun evento a nivel
galego centrado nos ríos galegos xunto ca Aula de Natureza de Oira, os ecovixias e a
Plataforma Rios Limpos.

Co obxectivo de que a xente poida xestionar os seus propios residuos organizamos un
taller para fabricar o teu propio composteiro artesán e outro para a elaboración da túa
propia composteira artesán segundo o método biointensivo. No ámbito universitario
levamos a cabo dous talleres residuo cero, un na Universidade de Vigo participando nas
Xornadas sODStendo o planeta e outro nas xornadas de Educación para o
Desenvolvemento e a Cidadanía Global (EDCG) da USC. Tamén falamos de alternativas ao
modelo de consumo actual como a “alargascencia” no Concello da Guarda tanto nos
centros educativos como no seu centro cultural. E en Santiago de Compostela ca sección
Esculta, do grupo Scout Chan 292. Aínda que a actividade estrela do proxecto foi a posta en
marcha das experiencias piloto de “Vida residuo Cero” que daría lugar a un grupo de
activistas interxeneracional que se denominou Comunidade Residuo Cero e co cal
participamos na campaña #RetoResiduoCero que se argallou a partir da Semana Europea
de Prevención de Residuos.

No eido social en Ourense iniciamos o proxecto “Cultivando culturas. Horta de
aprendizaxe comunitaria intercultural” na Horta da Terra onde participaron
voluntariado local e solicitantes de asilo y beneficiarias de Protección Internacional da ONG
Provivenda, co obxectivo principal de traballar os coidados e a compoñente emocional a
través do coidado da terra. Neste proxecto tivemos una pequena aportación do convenio
social de Nosa Enerxía, cooperativa de xeración e consumo de enerxía renovable, da que
somos socias.

Ademais da xa nosa tradicional participación nas folgas e convocatorias do 8M, a nivel
interno quixemos reforzar o noso compromiso na loita pola xustiza de xénero ca
constitución dunha Comisión de Igualdade que se encargou de dinamizar o Plan de
Igualdade da asociación. Parte desta comisión está integrada pola nova Xunta Directiva,
que foi renovada na asemblea que se levou a cabo en Tronceda, acollidas polo novo grupo
local da Ribeira Sacra. Démoslle a benvida a María, Beti, Maite, Virginie e Gus e despedimos
enchidas de agradecemento polos anos de dedicación de Jana, Laura e Raquel.

26 Memoria de actividades 2021



Voluntariado Europeo

Amigos da Terra continúa sendo organizacións de envío de proxectos de mobilidade europea
para xente nova, e durante este ano 2021 enviamos a dúas persoas a Portugal onde
colaboraron en proxectos medio ambientais e sociais.

O proxecto desenvolveuse na asociación GAIA Alentejo (Grupo de Acção e Intervenção
Ambiental), no cal as voluntarias estiveron na vila de Alvalade e tamén apoiaron iniciativas en
S. Luis onde realizaron tarefas de colaboración nun proxecto agroecolóxico.

05/ PROXECTOS
"Mellora da equidade de xénero coa
promoción dos dereitos económicos,
sociais, culturais e ambientais, a
soberanía alimentaria e os
microemprendementos de mulleres
rurais en El Corpus, departamento de
Choluteca. Honduras"
Financiador: Xunta de Galicia
Data inicio e fin: 2020-2021
Importe (subvención): 175.000,00€
Beneficiarios/as: 465 persoas
Área: Cooperación

"Fortalecemento produtivo e
participación efectiva de 9
cooperativas pesqueiras para a
mellora da xestión pública no
departamento de Chinandega,
Nicaragua"
Financiador: Fondo Galego de
Cooperación e Solidariedade
Data inicio e fin: 2021
Importe (subvención): 25.000,00€
Beneficiarios/as: 116 persoas
Área: Cooperación

"Mellora do exercicio dos dereitos das
mulleres co acceso á xustiza de xénero,
a soberanía alimentaria e o
empoderamento económico en El
Corpus e Namasigüe, Honduras"
Financiador: Xunta de Galicia
Data inicio e fin: 2021-2022
Importe (subvención): 175.000,00€
Beneficiarios/as: 869 persoas
Área: Cooperación

“Fortalecemento da sustentabilidade
económica, social, ambiental e
tecnolóxica do sector apícola, agrícola
e acuícola en  Chinandega, Nicaragua"
Financiador: Xunta de Galicia
Data inicio e fin: 2021-2022
Importe (subvención): 175.000,00€
Beneficiarios/as: 351 persoas
Área: Cooperación

“Mellora do exercicio dos dereitos das
mulleres rurais cunha vida saudable e
libre de violencias e co
empoderamento económico en
comunidades de El Corpus (Honduras)”
Financiador: Deputación de Pontevedra
Data inicio e fin: 2021-2022
Importe (subvención): 15.000,00€
Beneficiarios/as: 59 persoas
Área: Cooperación

"Construcción de recursos e
capacidades para a integración dos
ODS na Rede de Eco Hortas Escolares"
Financiador: Xunta de Galicia
Data inicio e fin: 2020-2021
Importe (subvención): 18.956,25€
Beneficiarios/as: 532 persoas
Área: Cooperación (Educación para o
Desenvolvemento)

"Rede de Eco Hortas Escolares"
Financiador: Xunta de Galicia
Data inicio e fin: 2021-2022
Importe (subvención): 23.795,50€
Beneficiarios/as: 532 persoas
Área: Cooperación (Educación para o
Desenvolvemento)

"Mulleres bravas de Honduras e
Galicia. Tendendo pontes entre
defensoras da vida”
Financiador: Xunta de Galicia
Data inicio e fin: 2021-2022
Importe (subvención): 11.010,00€ (*)
(*) Proxecto en consorcio con Enxeñería
Sen Fronteiras. Incluido o orzamento
xestionado por Amigos da Terra
Beneficiarios/as: 131 persoas
Área: Cooperación (Educación para o
Desenvolvemento)

"Iniciativa Xove: Residuo Cero Lab"
Financiador: Xunta de Galicia
Data de inicio e fin: 2021
Importe: 5.000,00€
Beneficiarios/as: 222 persoas
Área: Voluntariado

“A Universidade en Acción polo
Residuo Cero”
Financiador: Xunta de Galicia
Data de inicio e fin: 2021
Importe: 5.951,02 €
Beneficiarios/as: 31 persoas
Áreas: Voluntariado e Recursos Naturais
e Residuos

"Fomento e realización de actividades
de voluntariado"
Financiador: Xunta de Galicia
Data de inicio e fin: 2021
Importe: 1.358,31€
Beneficiarios/as: 35 persoas
Área: Voluntariado

"Programa de compostaxe doméstica
Concello de Camariñas"
Financiadores: Concello de Camariñas e
Xunta de Galicia
Data de inicio e fin: 2020-2021
Importe: 8.260,00 €
Beneficiarios/as: 200 familias
Área: Recursos Naturais e residuos

Campaña de Comunicación
“Vilaboa, grazas de todo corazón”
Financiador: Deputación de Pontevedra
Data de inicio e fin: 2021
Importe: 7.657,81€
Beneficiarios/as: 1.500 familias,
hostelería e restauración, centros de
ensino, decisores políticos
Área: Recursos Naturais e Residuos

“Mestría en compostaxe para a
Xuventude”
Financiador: Xunta de Galicia
Data de inicio e fin: 2021
Importe: 7.590,05 €
Beneficiarios/as: 11
Área: Recursos Naturais e Residuos

06/ COLABORACIÓNS
Alianza Residuo Cero
Amigos de la Tierra
Amigos de la Tierra Europa (FOEE e
YOUNGFOEE)
Amigas das árbores de Ourense
Área de Responsabilidade Social e
Cooperación da UVigo
Asociación de Desarrollo Pespirense
(ADEPES), Honduras
Asociación de Mujeres Defensoras de la
Vida (AMDV), Honduras
Asociación para a Defensa Ecolóxica de
Galiza (ADEGA)
Asociación Pola Defensa da Ría (APDR)
Asociación Xuvenil Amencer
Aula de Natureza do río Miño de Ourense
CEIP A Doblada
CEIP Bartolomeu Nicolau
CEIP Cedeira
CEIP da Laxe
CEIP Hurchillo “Manuel Riquelme”
CEIP Josefa Alonso
CEIP Mestre Rodríguez Xixirei
CEIP nº1 de Tui
CEIP Rei en Jaume
CEIP San Salvador de Teis
CEIP Seixalbo
CEIP Sobreira-Valadares
CPR Possumus
CPREX Gándara International School
CGONGD (Coordinadora Galega de
ONGD)
Club Faro de Vigo
Comando Ghichas do Valmiñor
Comunidade de Montes en Mán Común de
Tourón (Melón)
Coordinadora Galega por un Reparto Xusto
dos Fondos Europeos

Cousa de raices
Departamento de Psicoloxía Social, Básica
e Metodoloxía da USC
Deputación de Pontevedra
Dirección Xeral de Relacións Exteriores e
coa Unión Europea, Xunta de Galicia
Dirección Xeral de Xuventude e
Voluntariado, Xunta de Galicia
Ecoloxistas en Acción
EEI Vila Laura
EEI Monte da Guía
Enxeñería sen Fronfeiras
Escola de Tempo Libre Xaruma
Fundación Luchadores Integrados al
Desarrollo de la Región (LIDER)
Germinando Iniciativas Socioambientales
Greenpeace Galicia
Grupo Scout Ilex 695
Horta biointensiva "O Torno"
Horta do Cadaval
IES/CIFP Egibide
INJUVE (Instituto de la Juventud de
España)
La Voz de Galicia
Marcha Mundial das Mulleres
Movemento Galego polo Clima
Nosa Enerxía, sociedade cooperativa
galega
Oficina de Desenvolvemento Sostible da
USC
Onda Cero
SEPIU (Servicio de Participación e
Integración Universitaria da USC)
Provivienda
Proyecto Ecológico Andalhuerto (AGAPA,
Andalucía)
Red Internacional de Huertos Educativos
(RIHE)

Red de Huertos de Mérida
Red de Huertos de San Cugat
Rede de Economía Solidaria (REAS Galicia)
Rede Social Galicia Sur
Semente, Grupo de consumo
Sindicato Labrego Galego
Sociedade Galega de Historia Natural (SGHN)
STEG Sindicato de traballadores do ensino
galego
Suburbia, Formaçom, investigaçom e
facilitaçom transfeminista
Teixugo S. Coop. Educación Ambiental
Universidad Nacional Autónoma de Nicaragua,
León (UNAN  León)
Universidade de Vigo (UVigo)
Universidade de Santiago de Compostela
(USC)
Verdegaia
Vigo ciclábel
Voz Natura

07/ ONDE ESTIVEMOS

En Nicaragua En Honduras

08/ AS NOSAS CONTAS

Balance de Situación 2021

Pérdidas y Ganancias 2021

Amigos da Terra (Ourense)

Rúa Bedoia, 5 2ºD 32004 Ourense

Teléfono: [+34] 988 374 318

Amigos da Terra (Vigo)

Rúa Velázquez Moreno, 9 2º 36201 Vigo (Pontevedra)

Telefono: [+34] 986 229 089

www.amigosdaterra.net

@Amigos.da.Terra

@adtgalicia

@amigosdaterra_galicia

Mobilizar, resistir, transformar

